
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Федеральнöй бюджетысь воöм сьöм тшöт весьтö муниципальнöй общеобразовательнöй учреждениеясса зданиеясын аварияысь видзчысян мероприятиеяс нуöдöм вылö муниципальнöй районъясса (кар кытшъясса) бюджетъяслы 2009 воын Коми Республикаса республиканскöй бюджетысь субсидияяс сетöм йылысь

Коми Республикаса Правительство шуис:
1. Вынсьöдны Федеральнöй бюджетысь воöм сьöм тшöт весьтö муниципальнöй общеобразовательнöй учреждениеясса зданиеясын аварияысь видзчысян мероприятиеяс нуöдöм вылö муниципальнöй районъясса (кар кытшъясса) бюджетъяслы 2009 воын Коми Республикаса республиканскöй бюджетысь субсидияяс сетан правилöяс.
2. Коми Республикаса йöзöс велöдан министерстволы тайö шуöмсö примитан лунсянь дас лун чöжöн:
кырымавны Коми Республикаса йöзöс велöдан министерство да меставывса асвеськöдлан органъяс костын федеральнöй бюджетысь воöм сьöм тшöт весьтö муниципальнöй общеобразовательнöй учреждениеясса зданиеясын аварияысь видзчысян мероприятиеяс нуöдöм вылö Коми Республикаса республиканскöй бюджетысь субсидияяс сетöм йылысь артмöдчöм;
вынсьöдны муниципальнöй общеобразовательнöй учреждениеясса зданиеясын аварияысь видзчысян мероприятиеяс нуöдöм вылö муниципальнöй районъясса (кар кытшъясса) бюджетъяслы сьöм рöскодуйтан отчёт форма.
3. Тайö шуöмыс вынсялö сiйöс кырымалан лунсянь.

Коми Республикаса Юралысь                                                    В.Торлопов

Сыктывкар
2009 вося август 6 лун
233 №                                                                         
ВЫНСЬÖДÖМА
Коми Республикаса Правительстволöн
2009 во август 6 лунся 233 №-а шуöмöн

Федеральнöй бюджетысь воöм сьöм тшöт весьтö муниципальнöй общеобразовательнöй учреждениеясса зданиеясын аварияысь видзчысян мероприятиеяс нуöдöм вылö муниципальнöй районъясса (кар кытшъясса) бюджетъяслы 2009 воын Коми Республикаса республиканскöй бюджетысь субсидияяс сетан 
ПРАВИЛÖЯС

1. Тайö Правилöясыс индöны федеральнöй бюджетысь воöм сьöм тшöт весьтö муниципальнöй общеобразовательнöй учреждениеясса зданиеясын аварияысь видзчысян мероприятиеяс нуöдöм вылö муниципальнöй районъясса (кар кытшъясса) бюджетъяслы 2009 воын Коми Республикаса республиканскöй бюджетысь субсидияяс юклöмын да сетöмын пöрадок да условиеяс (водзö – субсидияяс).
2. Субсидияяс сетсьöны муниципальнöй районъясса (кар кытшъясса) бюджетъяслы сэк, кор:
1) муниципальнöй общеобразовательнöй учреждениеясса зданиеясын, кöнi артавсьö вынсьöдны капитальнöя дзоньталан объект лыддьöг, эмöсь аварияысь видзчысян мероприятиеяс нуöдöм йылысь муниципальнöй правовöй актъяс;
2) муниципальнöй районъясса (кар кытшъясса) бюджетъясын тайö пунктса 1 подпунктын индöм мероприятиеяс сьöмöн могмöдöм вылö эмöсь бюджетнöй ассигнованиеяс.
3. Муниципальнöй районъясса (кар кытшъясса) бюджетъяслы субсидияяс сетсьöны Коми Республикаса йöзöс велöдан министерство да меставывса асвеськöдлан органъяс костын артмöдчöмъяс подув вылын содтöдын индöм юклöм серти.
Муниципальнöй районъясса (кар кытшъясса) бюджетъяслы субсидияяс сетсьöны Коми Республикаса республиканскöй бюджетлöн своднöй бюджетнöй роспись серти бюджетнöй обязательствояслöн лимитъяс мында, мый вынсьöдöма урчитöм ногöн тайö Правилöяслöн 1 пунктын индöм могъяс вылö.
4. Муниципальнöй районъясса (кар кытшъясса) бюджетъяслы Коми Республикаса республиканскöй бюджетысь субсидияяс вуджöдсьöны Коми Республикаса йöзöс велöдан министерстволöн лицевöй тшöт вылысь, мый восьтöма Коми Республикаын Федеральнöй казначействолöн веськöдланiнын «Россия Федерацияса бюджетнöй системалöн тшупöдъяс костын Федеральнöй казначействолöн органъясöн юклöм чöжöс» 40101 балансöвöй тшöт вылö.
Субсидияяс петкöдчöны муниципальнöй районъяслöн (кар кытшъяслöн) бюжетъяс чöжöсын Россия Федерацияса бюджет классифицируйтан лöсялана кодъяс серти.
5. Сiйö уджсö, кыдзи муниципальнöй юкöн вöдитчö субсидияясöн, Коми Республикаса йöзöс велöдан министерство донъялö татшöм торъя мога лыдпасъяс подув вылын:
1) муниципальнöй юкöнöн субсидия видзан пай став субсидия серти, мый вуджöдöма муниципальнöй юкöнлы;
2) общеобразовательнöй учреждениеясса зданиеясын аварияысь видзчысян мероприятиеяс нуöдöм кузя вöчöм уджъяслöн пай общеобразовательнöй учреждениеясса зданиеясын аварияысь видзчысян мероприятиеяс нуöдöм кузя став удж серти, мый индöма артмöдчöмöн;
3) муниципальнöй общеобразовательнöй учреждениеяслöн пай, кодъяслысь зданиеяссö дзоньталöма, муниципальнöй общеобразовательнöй учреждениеяслöн аварийнöй зданиеяс лыд серти. 
6. Субсидияяс, мый эз ло видзöма öнiя финансöвöй воын, позьö видзны öчереднöй финансöвöй воö тайö Правилöяслöн 1 пунктын индöм могъяс вылö сэк, кор субсидияясыс колöны да Коми Республикаса йöзöс велöдан министерстволöн решениеяс серти.
Кор Коми Республикаса йöзöс велöдан министерство тöдмалö, мый муниципальнöй районъясса (кар кытшъясса) муниципальнöй юкöнъяслы субсидияясыс оз ковны, сэки налысь коляссö колö бергöдны Коми Республикаса республиканскöй бюджет чöжöсö.  

Федеральнöй бюджетысь воöм сьöм тшöт весьтö муниципальнöй общеобразовательнöй учреждениеясса зданиеясын аварияысь видзчысян мероприятиеяс нуöдöм вылö муниципальнöй районъясса (кар кытшъясса) бюджетъяслы 2009 воын Коми Республикаса республиканскöй бюджетысь субсидияяс
ЮКЛÖМ 

	Муниципальнöй районса (кар кытшса) муниципальнöй юкöн ним, объект ним
	Субсидия ыджда 
(сюрс шайт)

	«Мылдiн» муниципальнöй районса муниципальнöй юкöн, «Шöр школа» МВУ Приуральскöй с. 
	1607

	«Койгорт» муниципальнöй районса муниципальнöй юкöн, «Шöр школа» МВУ Подз скп
	3510,0

	«Воркута» кар кытшса муниципальнöй юкöн, «2 №-а гимназия» МВУ Воркута к., Ленин ул., 36-б 
	5163,0

	Ставыс:
	10280,0



 Исакова 5 074 пас
